
Høyringssvar - bebuarrabatt på FOT-ruter 

Arbeidsutvalet i Sognarådet har i møtet 30. oktober 2025 sak 62/2025 vedteke slik 

uttale:  

Sognaregionen ber Vestland fylkeskommune gå imot innføring av 

bebuarrabatt/bebuarbevis på FOT-ruter til og frå Sogndal lufthamn.  

Ei slik ordning vil ha fleire negative konsekvensar for regionen:  

• Den vil føre til høgare billettprisar for reisande som ikkje er folkeregistrert 

lokalt, inkludert næringsliv, offentleg sektor og turistar.  

• Den svekkar mobilitet og fleksibilitet for bedrifter og offentlege aktørar med 

behov for daglege reiser.  

• Den kan redusere rekruttering og kompetansetilgang i regionen.  

• Den kan svekke flyrutene si økonomiske berekraft og kan føre til færre 

avgangar.  

• Den vil ramme reiselivsnæringa og gjere regionen mindre attraktiv som 

reisemål.  

• Den gir uheldige fordelingsverknader og krev eit administrativt system som 

kan bli kostbart og komplisert.  

Sogndal lufthamn betener eit stort omland med høg samfunnsverdi og strategisk 

betydning. Regionen omfattar mellom anna:  

• Hydro sitt industrimiljø i Årdal, med nasjonal eksportretta produksjon.  

• Fleire industriverksemder, mellom anna innan merkevareproduksjon og 

spesialiserte nisjar, som er avhengige av flytilbodet som varetransport ut av 

regionen – for å stette krav om leveringshastigheit til marknaden både 

nasjonalt og internasjonalt.  

• Den nest største campusen til Høgskulen på Vestlandet, med studentar og 

fagmiljø frå heile landet.  

• Sognefjorden som ein viktig nasjonal og internasjonal reiselivsdestinasjon.  

• Offentlege arbeidsplassar på Leikanger, inkludert Digdir, Statens vegvesen, 

NAV Økonomitenester og ein vesentleg del av administrasjonen i Vestland 

fylkeskommune.  

 Flytilbodet er avgjerande for daglege reiser, kontakt med nasjonale aktørar, 

kompetanseflyt og samfunnsdeltaking. Ei svekking av tilbodet vil få konsekvensar 

utover flyplassen sitt nærområde.  

Vi ber difor fylkeskommunen om å støtte opp om eit likeverdig og føreseieleg 

flytilbod – og gå imot innføring av bebuarrabatt på FOT-ruter til og frå Sogndal 

lufthamn.  

 

Med helsing 

 

Kjell Bøe Bjørgum 

leiar 

 

Brevet er elektronisk og er utan handskriven underskrift. 

